
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বিজ্ঞাপন ।
যতীন্দ্রনাথ পুরস্কার।
বঙ্গীয় সাহিত্য-পরিষদের ৭ই মাঘের অধিবেশনে পরিষদের অন্যতম সদস্য টাকীনিবাসী শ্ৰীযুক্ত রায় যতীন্দ্রনাথ চৌধুরী এম, এ, বি, এল মহাশয় বাঙ্গালা ভাষার উন্নতি-কল্পে অদ্বৈতবাদ সম্বন্ধে উৎকৃষ্ট প্রবন্ধলেখককে ৫০০২ পাঁচ শত টাকা, এবং প্রাচীন ও নব্য ন্যায় সম্বন্ধে উৎকৃষ্ট প্ৰবন্ধলেখককে ২৫০২ আড়াই শত টাকা পারিতোষিক দিতে প্ৰতিশ্রুত হইয়া, এ বিষয়ে কৰ্ত্তব্য-নিৰ্দ্ধারণের ভার পরিষদের প্রতি সমৰ্পণ করিয়াছেন ।
পরিষদের কার্য্যনিৰ্ব্বাহক সমিতি উক্ত পুরস্কার, দাতার নামে অভিহিত করিয়া রচনা সম্বন্ধে দাতার নির্দিষ্ট নিম্নলিখিত নিয়মগুলি সাধারণের গোচরার্থ প্ৰকাশ করিতেছেন।
১। অদ্বৈতবাদ, এবং প্রাচীন ও নব্য স্যায়, এই দুই বিষয়ে যে দুই ব্যক্তি সৰ্বোৎকৃষ্ট
প্ৰবন্ধ রচনা করিবেন, তঁহারা ঐ পুরস্কার পাইবেন । পুরস্কারের পরিমাণ, অদ্বৈতবর্ণ বিষয়ক প্রবন্ধে ৫০ ০২, পাঁচ শত টাকা, এবং ন্যায় প্রবন্ধে ২৫০২ আড়াই শত টাকা।
২। লেখকগণ প্ৰবন্ধ দুইটি আগামী। ১৩০৩ সালের ৩০শে মাঘের পূৰ্ব্বে বঙ্গীয়-সাহিতাপরিষদ-কাৰ্যালয়ে সম্পাদকের নিকট প্রেরণ করিবেন। নির্দিষ্ট সময়ের পর কোন প্ৰবন্ধ
Sy .
গৃহীত হইবে না। * ৩। পরিষদের নির্বাচিত পরীক্ষকগণ পরীক্ষা করিয়া পুরস্কারের উপযুক্ত ব্যক্তি নিৰ্দ্ধারিত করিবেন। পরিষদের পরবত্তী বাৰ্ষিক অধিবেশনে, অর্থাৎ ১৩০৩ সালের চৈত্র মাসে। তঁাহার। পুরস্কার পাইবেন । পরীক্ষকদিগের বিবেচনায় লেখকগণের মধ্যে কোন ব্যক্তি পুরস্কারের উপযুক্ত না হইলে পরিষদ তাহাকে পুরস্কার প্রদান করিবেন না।
৪ । পুরস্কৃত লেখকগণ স্ব স্ব প্ৰবন্ধ নিজব্যয়ে মুদ্রিত করিতে পরিবেন, এবং আপন আপন গ্রন্থের স্বত্বাধিকারী থাকিবেন। মুদ্রিত গ্রন্থের পচিশ খণ্ড বঙ্গীয়-সাহিত্য-পরিষদ ও দশ খণ্ড শ্ৰীযুক্ত রায় যতীন্দ্রনাথ চৌধুরী মহাশয় বিনামূল্যে গ্ৰহণ করিবেন।
৫। প্ৰবন্ধ দুইটি বাঙ্গালী ভাষায় লিখিত হইবে। প্রবন্ধে যে সকল সংস্কৃত বা ইংরাজি বাক্য গ্ৰন্থান্তর হইতে উদ্ধৃত করা আবশ্যক বোধ হইবে, তাহার অনুবাদ থাকিবে। বাঙ্গালায় এবিষয়ে কোন পারিভাষিক শব্দের ব্যবহার না থাকিলে নূতন শব্দ সৃষ্টি করিতে হইবে। প্ৰবন্ধের পরিশিষ্টে প্ৰবন্ধ মধ্যে ব্যবহৃত প্রচলিত বা সঙ্কলিত পারিভাষিক শব্দের বর্ণমালানুসারে একটি তালিকা থাকিবে। নূতন সঙ্কলিত অথবা নূতন অর্থে ব্যবহৃত পুরাতন শব্দগুলি বিশেষরূপে চিহ্নিত করিয়া তাহার সংক্ষিপ্ত ব্যাখ্যা বা তাৎপৰ্য্য দিতে হইবে। পরিশিষ্টে ঐ সকল পারিভাষিক শব্দের ইংরাজি প্রতিশব্দ দিতে পারিলে ভাল হয়। কিন্তু এইরূপ প্ৰতিশব্দ না থাকিলেও যদি অন্যান্য অংশে প্ৰবন্ধ উৎকৃষ্ট হয়, তাহা হইলে লেখকের পুরস্কারপ্ৰাপ্তির বাধা থাকিবে না। বাঙ্গালী ভাষায় দুইটি মৌলিক দার্শনিক প্রস্তাবের প্রচারই পুরস্কারদাতার এবং বঙ্গীয়-সাহিত্য-পরিষদের উদ্দেশ্য বুঝিতে হইবে।
৬। অদ্বৈতবাদ-বিষয়ক প্ৰবন্ধে প্রাচীন কাল হইতে বৰ্ত্তমান কাল পৰ্য্যন্ত এতদ্দেশে ও ভিন্ন দেশে যে সকল মতবাদ প্রচারিত হইয়াছে, তৎসমুদায় ঐতিহাসিক পদ্ধতিক্রমে বিস্তৃতDD DDBBD DD DD BDB BDBDBS DB BD BBDB BD Bz লেখকের যাহা বক্তব্য, তাহা নিরপেক্ষভাবে বিবৃত হইবে।










[image: ]

[image: ]

'https://bn.wikisource.org/w/index.php?title=পাতা:সাহিত্য_পরিষৎ_পত্রিকা_(দ্বিতীয়_ভাগ).pdf/৩&oldid=921458' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৩:০১টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







